
Zastupnica Sanela Klarić je u skladu sa članom 212. stav (2) Poslovnika Skupštine Kantona Sarajevo 
(„Službene novine Kantona Sarajevo”, br: 41/12- Drugi novi prečišćeni tekst, 15/13, 47/13, 47/15, 
48/16, 9/20. 14/20, 16/22, 17/22 - Ispravka i 47/24) na 18. radnoj sjednici Skupštine Kantona 
Sarajevo, održanoj dana 11.12.2024. godine, u okviru tačke Dnevnog reda “Poslanička/zastupnička 
pitanja, inicijative i odgovori”, uputila zastupničku inicijativu za pokretanje aktivnosti na planiranju 
otvaranja Muzeja nauke, inovacija i tehnologije, a koja je data u prilogu ovog odgovora koja glasi:

„Svaka država na svijetu ima svoj Muzej nauke, inovacija i tehnologije. Ti muzeji su 
najposječeniji objekti ne samo od strane građana nego i posjetilaca i turista. Muzeji nauke, 
inovacije i tehnologije svjedoče o svim dostignućima pojedinaca, naučnih institucija, industrije 
i drugih privrednih subjekata u jednoj državi. Jedan takav muzej je neophodan i za našu 
državu posebno jer smo u prošlosti imali vodeće stručnjake, inovacije i tehnologije na kojima 
nam mogu pozavidjeti i mnogo razvijenije države, a takođe i danas se naši naučnici inovatori 
i kompanije takmiče i osvajaju prestižne nagrade na svjetskim takmičenjima. Važno je da 
pokrenemo aktivnosti jer je ovo dugotrajan proces i da se opredjelimo da nam je ovo jedan od 
ciljeva u budućnosti. Sve naše uspjehe je važno pokazati kako našim mlađim generacijama i 
mladima tako i svim građanima, posjetiocima i turistima.”

Prilog: Zastupnička inicijativa Sanele Klarić

Odgovor na zastupničku inicijativu zastupnice Sanele Klarić glasi:

U odgovoru na navedenu zastupničku inicijativu ističemo slijedeće:

Ministarstvo kulture i sporta Kantona Sarajevo daje podršku zastupničkoj inicijativi zastupnice 
Sanele Klarić za pokretanje aktivnosti na planiranju otvaranja Muzeja nauke, inovacija i tehnologije. 
Uslovi za osnivanje muzeja i obavljanje muzejske djelatnosti definisani su u Zakonu o muzejskoj 

djelatnosti („Službene novine Kantona Sarajevo”, broj 13/17) i Zakonu o ustanovama („Službeni list 
RBiH”, br. 6/92, 8/93 i 13/94).
Muzej se može osnovati i početi sa radom ako je obezbijeđen odgovarajući muzejski materijal, 
prostorije i oprema za obavljanje muzejske djelatnosti, potreban broj stručnih muzejskih radnika, 
sredstva za osnivanje i početak rada muzeja. Osnivač je dužan sačiniti elaborat o ispunjenosti uslova 
za osnivanje i početak rada muzeja, planirati i obezbjediti finansijska sredstva za tu namjenu.

Shodno navedenom, po ispunjavanju gore navedenih uslova može se pristupiti pokretanju aktivnosti 
na planiranju otvaranja Muzeja nauke, inovacija i tehnologije, a nosilac aktivnosti zbog zakonom datih
nadležnosti, trebalo bi biti Ministarstvo za nauku, visoko obrazovanje i mlade Kantona Sarajevo.
Ministarstvo kulture i sporta Kantona Sarajevo stoji na raspolaganju za sve 
inicijativi zastupnice Sanele Klarić.

djelatnosti („Službene novine Kantona Sarajevo”, broj 13/17) i Zakonu o ustanovama („Službeni list 
RBiH”, br. 6/92, 8/93 i 13/94).
Muzej se može osnovati i početi sa radom ako je obezbijeđen odgovarajući muzejski materijal, 
prostorije i oprema za obavljanje muzejske djelatnosti, potreban broj stručnih muzejskih radnika, 
sredstva za osnivanje i početak rada muzeja. Osnivač je dužan sačiniti elaborat o ispunjenosti uslova 
za osnivanje i početak rada muzeja, planirati i obezbjediti finansijska sredstva za tu namjenu.

Shodno navedenom, po ispunjavanju gore navedenih uslova može se pristupiti pokretanju aktivnosti 
na planiranju otvaranja Muzeja nauke, inovacija i tehnologije, a nosilac aktivnosti zbog zakonom datih 
nadležnosti, trebalo bi biti Ministarstvo za nauku, visoko obrazovanje i mlade Kantona Sarajevo. 
Ministarstvo kulture i sporta Kantona Sarajevo stoji na raspolaganju za sve vrste saradnje i podrške 
inicijativi zastupnice Sanele Klarić.

